ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հուլիսի 11-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը 
«ԵՊՀ-ԷԱՃԱՊՁԲ-25/183»
«Երևանի պետական համալսարան» Հիմնադրամի կարիքների համար հեռուստացույցների ձեռք​բեր​ման նպատակով կազմակերպված ԵՊՀ-ԷԱՃԱՊՁԲ-25/183 ծածկագրով գնման ընթացակարգի գնահատող հանձնաժողովը  ստորև ներկայացնում է հրավերի վերաբերյալ 10.07.2025 թ. ստացված հարցադրումը և դրա վերաբերյալ 11.07.2025 թ. տրամադրված պարզաբանումը՝

Հարցադրում N 1 (10.07.2025 թ.)  Հարգելի պատվիրատու անկանում ենք ուշադրություն դարձնել այն հանգամանքին, որ Ձեր կողմից նշված Samsung, LG, Sony, Philips, Hisense ընկերությունները, չնայած իրենց համաշխարհային ճանաչվածությանը, ներկայումս հեռուստացույցների շուկայում այլևս միակ առաջատարներն չեն համարվում։ Միջազգային վերլուծությունների, շուկայական ուսում​նասիրությունների և Google հարթակի տվյալների համաձայն՝ ներկայում հեռուստացույցների առաջատար արտադրողների ցանկը ենթարկվել է փոփոխությունների։ Այս պահին հեռուստացույց​ների շուկայի խոշորագույն և ամենապահանջված արտադրողներից են՝ 1-Samsung (Կորեա) 2-LG (Կորեա) 3-Sony (Ճապոնիա) 4-TCL (Չինաստան) և այլ նորարարական և մրցունակ բրենդներ։ հաշվի առնելով վերոնշյալը՝ հորդորում ենք չսահմանափակել մրցույթի մասնակիցներին միայն որոշակի արտադրողներով, և թույլ տալ բոլոր հավակնորդներին մասնակցել հավասար պայմաններում՝ ապա​հովելով մրցույթի թափանցիկությունն ու արդարությունը։ Դա կխթանի շուկայի բնական զարգացումը և կբերի լավագույն որակային ու գնային առաջարկներին։ Խնդրում ենք վերանայել հրավերի պայ​մանները և անհրաժեշտության դեպքում կատարել համապատասխան ճշգրտումներ՝ ապահովելով արդար մրցակցություն։ 
Պարզաբանում N 1 (11.07.2025 թ.) Հարգելի՛ մասնակից, Շնորհակալություն Ձեր կողմից ուղարկված դիտարկումների և շուկայի վերլուծությունների ներկայացման համար:

Համակարծիք ենք, որ հեռուստացույցների շուկայում ժամանակի ընթացքում տեղի են ունենում որոշակի փոփոխություններ, և ի հայտ են գալիս նոր արտադրողներ՝ նորարարական լուծումներով։

Այնուամենայնիվ, մեր կողմից պահանջվող Samsung, LG, Sony, Philips և Hisense ապրանքանիշերը ընտրվել են՝ ելնելով մի շարք չափորոշիչներից, այդ թվում՝

միջազգային վկայագրված որակավորումից,

սարքավորումների տեխնոլոգիական հուսալիությունից,

տարածաշրջանում բազմամյա գործնական օգտագործման դրական փորձից,

ինչպես նաև՝ Հայաստանում առկա տեխնիկակական աջակցությունից և պահեստամասերի մատչելիությունից։

Նշված արտադրողները շարունակում են համարվել շուկայում կայուն դիրք ունեցող, բարձրա​կարգ ապրանքներ առաջարկող ընկերություններ՝ անկախ նոր արտադրողների հայտնությունից։

Ուշադրություն ենք դարձրել նաև Ձեր առաջարկած բրենդներին, մասնավորապես՝ TCL-ին։ Սակայն այս փուլում համարում ենք նպատակահարմար պահպանել պահանջվող ապրանքանիշերի շրջանակը, որպեսզի երաշխավորենք սարքավորումների սպասարկման և շահագործման որակը։

Ձեր առաջարկը գնահատվում է, և անհրաժեշտության դեպքում հնարավոր է ապագայում վերանայել չափորոշիչները՝ շուկայական միտումներին համապատասխան։

 Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ԵՊՀ-ԷԱՃԱՊՁԲ-25/183» ծածկագրով գնահատող հանձնաժողովի քարտուղար Ա. Աղուզումցյանին:

Հեռախոս՝ 060710009։
Էլեկոտրանային փոստ՝ gnumner@ysu.am։

